
|| Kanakadhara Stotram (English) ||

Jaise bhramari adhkhile kusumon se alankrit tamal-taru ka ashray leti hai, usi prakar jo prakash
Shrihari ke romanch se sushobhit Shriangon par nirantar padta rehta hai tatha jismein sampoorn
aishwarya ka niwas hai, sampoorn mangalon ki adhishtatri devi Bhagwati Mahalakshmi ka wah

kataksh mere liye mangaldaayi ho. 11111

Jaise bhramari mahaan kamal dal par mandraati rehti hai, usi prakar jo Shrihari ke mukharavind
ki or barabar prempoorvak jaati hai aur laajja ke karan laut aati hai. Samudra kanya Lakshmi Ki

wah manohar mughda drishti mala mujhe dhan sampatti pradaan karein.[121|

Jo sampoorn devtaon ke adhipati Indra ke pad ka vaibhav-vilas dene mein samarth hai,
Madhuhanta Shrihari ko bhi adhikadhik anand pradaan karne wali hai tatha jo neelkamal ke
bheetari bhag ke saman manohar jaan padti hai, un Lakshmiji ke adhkhule netron ki drishti kshan

bhar ke liye mujhe thodi si avashya pade. 1311

Sheshashayi Bhagwan Vishnu ki dharmapatni Shri Lakshmiji ke netra humein aishwarya
pradaan karne wale hon, jinki putli tatha barouniya Anang ke vasheebhoot ho adhkhule, kintu
saath hi nirnimish (apalak) nayanon se dekhne wale Anandkand Shri Mukund ko apne nikat

paakar kuch tirchi ho jaati hain.| 41|




Jo Bhagwan Madhusudan ke Kaustubhamani-mandit vakshasthal mein Indraneelmayi haaravali-
si sushobhit hoti hai tatha unke bhi man mein prem ka sanchar karne wali hai, wah kamal-

kunjavasini Kamala ki katakshmala mera kalyan kare. |51

Jaise meghon ki ghata mein bijli chamakti hai, usi prakar jo Kaitabhshatru Shri Vishnu ke kaali
meghmala ke shyamsundar vakshasthal par prakaashit hoti hai, jinhone apne avirbhav se
Bhruvansh ko anandit kiya hai tatha jo samast lokon ki janani hai, un Bhagwati Lakshmi ki

poojaniya murti mujhe kalyan pradaan kare. |61 |

Samudra kanya Kamala ki wah mand, alas, manthar aur ardhanmeelit drishti, jiske prabhav se
Kamadev ne mangalmay Bhagwan Madhusudan ke hriday mein pratham baar sthan prapt kiya

tha, yahaan mujhe par pade.[1711

Bhagwan Narayan ki preyas Lakshmi ka netra roopi megh dayarupi anukool pavan se prerit ho
dushkarm (dhanagam virodhi ashubh prarabdh) roopi dham ko chirkaal ke liye door hatakar
vishad roopi dharmjanaya taap se peedit mujhe deen roopi chaatak par dhanroopi jaladhaara ki

vrishti karein. |

Vishisht buddhi wale manushya jinke preeti patra hokar jis daya drishti ke prabhav se swarg pad
ko sahaj hi prapt kar lete hain, padmasana Padma ki wah viksit kamal-garbha ke saman

kantimayi drishti mujhe manovanchhit pushti pradaan karein. (91|

Jo srishti leela ke samay Vagdevata (Brahmashakti) ke roop mein virajmaan hoti hai tatha
pralaya leela ke kaal mein Shakambhari (Bhagwati Durga) athwa Chandrashekhar Vallabha
Parvati (Rudrashakti) ke roop mein avasthit hoti hai, tribhuvan ke ekmatra pita Bhagwan

Narayan ki un nitya yauvana preyas Shri Lakshmiji ko namaskaar hai.|110] |

Maata: Shubh karmon ka phal dene wali shruti ke roop mein aapko pranam hai. Ramaniya gunon
ki sindhu roopa rati ke roop mein aapko namaskar hai. Kamal van mein nivasi shakti swaroopa

Lakshmi ko namaskar hai tatha pushti roopa Purushottam priya ko namaskar hai. 1111

Kamal vadana Kamala ko namaskar hai. Kshirasindhu sabhyata Shri Devi ko namaskar hai.
Chandrama aur sudha ki sagi behan ko namaskar hai. Bhagwan Narayan ki Vallabha ko

namaskar hai.| 11211

Kamal sadri netron wali maananiya maa! Aapke charanon mein Kiye gaye pranam sampatti
pradaan karne wale, sampoorn indriyon ko anand dene wale, samraajy dene mein samarth aur
saare paapon ko har lene ke liye sarvatha udyat hain, ve sada mujhe hi avalamban dein. (Mujhe

hi aapki charan vandana ka shubh avasar sada prapt hota rahe). 11311




Jinke kripa kataksh ke liye kiye gaye upasana upasak ke liye sampoorn manorathon aur
sampattiyon ka visthaar karti hai, Shrihari ki hridayeshwari unhi aap Lakshmi Devi ka main man,

vaani aur sharir se bhajan karta hoon. 11411

Bhagwati Haripriya! Tum kamal van mein nivasi ho, tumhare haathon mein neela kamal
sushobhit hai. Tum atyant ujwal vastra, gandh aur maala adi se sushobhit ho. Tumbhari jhanki
badi manohar hai. Tribhuvan ka aishwarya pradaan karne wali devi, mujhe par prasanna ho

jao.111511

Diggajon dwara suvarna-kalash ke mukh se giraaye gaye aakash ganga ke nirmal evam manohar
jal se jinke Shri angon ka abhishhek (snaan) sampadit hota hai, sampoorn lokon ke adhiswar
Bhagwan Vishnu ki grihini aur Kshirasagar ki putri un jagatjanani Lakshmi ko main praatkala

pranam karta hoon. | 11611

Kamal nayan Keshav ki kamaniya kaamini Kamle! Main akinchana (deen-heen) manushyon
mein agraganya hoon, ataeva tumhari kripa ka swabhavik patra hoon. Tum umadti hui karuna Ki

baadh ki tarah tarangon ke saman katakshon dwara meri or dekho. 11711

Jo manushya in stutiyon dwara pratidin VVedatrayi swaroopa tribhuvan-janani Bhagwati Lakshmi
Ki stuti karte hain, ve is bhootal par mahaan gunvaan aur atyant saubhagyashali hote hain tatha

vidwan purush bhi unke manobhavaon ko jaanne ke liye utsuk rehte hain.|118]1

(End)

